
I  КРЭАТЫЎ

I БАГАЦЦЕ...
У мінскай мастацкай галерэі "Універсітэт культуры" праходзіць 

незвычайная выстава, прысвечаная... бульбе ►

П
раект “Арт-бульба” прымер- 
каваны да Міжнароднага 
года гэтай гародніны, які 
аб’явіла Генеральная 
Асамблея ААН. Тьш 
самым міжнародныя экспер­

ты спадзяваліся звярнуць 
увагу дзяржаў на ролю буль­
бы, якую яна можа выконваць 
у барацьбе з голадам і для вы- 
нішчэння галечы ў свеце. Між 
іншым, бульба вырошчваец- 
ца у 130 краінах, дзе пра- 
жывае тры чвэрці насель- 
ніцтва планеты, корміць 
хМІльёны людзей.

“Калі бульба ўз- 
неслася на сусветны 
ўзровень, то як жа 
было не выкарыс- 
тац ь  гэта нам , 
беларускім мас­
такам, як не адзна- 
чыць Год бульбы 
адпаведнай вы- 
ставай!” — усмі- 
хаецца дырэктар 
мастацкай галерэі 
і аўтар арт-праекту Дзяніс Барсукоў. 
Тым больш што для беларусаў гэта 
свята можна назваць нават нацы- 
янальным: Беларусь — сусветны лідэр 
па колькасці спажываемай бульбы на 
чалавека. У год на кожнага тут пры- 
ходзіцца амаль 860 кілаграмаў гэтага 
прадукту, а, да прыкладу, на бліжэй- 
шага суседа-расіяніна — толькі 250.

“Для нас бульба — не проста ежа, 
але і своеасаблівы нацыянальны сім- 
вал. Вырошчваючы і спажываючы 
яе, далучаешся да традыцый народа, 
атрымоўваеш эстэтычную асалоду. 
Гэта падобна да таго, як японцы што- 
год любутоцца квітнеючай сакурай,” 
— разважае Дзяніс. Мэта выставы,

мяркуючы нават па назве “Арт-буль- 
ба”, — спалучыць высокае мастацтва 
з быццам бы звычайнай гароднінай, 
звярнуць увагу на бульбу і як на пра- 
дукт, і як на аб’ект творчасці. У праек- 
це занята больш за 55 мастакоў, скуль- 
птараў, дызайнераў, фатографаў.

Для стварэння арт-аб’ектаў выка- 
рыстаны самыя розныя матэрыялы: 
акварэ7іь і акрыл, туш і алей, пластык і 
палатно, фанера і кардон, кераміка і ша­
мот, бронза і мармур, дрэва і жалеза... I 
абавязкова — у кожным творы кропля 
гумару, фантазіі, крэатыву. Аўтары экс- 
перыментуюць, прымяраюць на бульбе

розныя вобразы. Бульба-тэлефон. Буль- 
ба-компас. Бульба — шакаладны батон- 

чьпс. Бульба-прышэлец (дарэчы, гэта 
першая гародніна, якую вырас- 

цілі ў космасе, яшчэ у 1995 год- 
зе). Бульба — залаты злітак...

Ц ікавыя не толькі ідэі, 
але нават назвы  аб’ектаў: 
“П ры нцэса на картош ы не” 
(В.Бысоцкая), “К-арт-кошка”(С. 

Стальмашонак) — кот з вочка- 
мі па ўсім целе, “Nuts па-бела- 

руску” (А.Валавік), “Калара- 
дасць” (Т.Гомза) і іншыя. 
Бульба прадстаўлена на 
ўсіх этапах яе развіцця. 
Віктар Ціханаў нават 
цэлую серыю падрых- 
таваў “Перыяд веге- 
тацыі”: ад прабіцця 
першых парасткаў 

да з ’яўлення на 
талерцы ўжо га- 
товых дранікаў. 
Д арэчы , на ад- 
крыцці выставы 
смажаныя дранікі 
і бульбу з кропчы- 

кам наведвальнікі маглі не толькі 
назіраць, але і смакаваць.

“Арт-бульба” — першая ў гісто- 
рыі Беларусі выстава, прысвечаная 
прадукту, які за 150 гадоў распаў- 
сюджвання тут стаў нацыяльным. 
Праслаўляецца, дарэчы, другі хлеб 
і ў іншых краінах. У Расіі, скажам, 
штогод праводзіцца Дзень маладой 
бульбы, у Бельгіі існуе яе музей. Там 
больш за тысячу экспанатаў — ад ма- 
рак да знакамітых карцін з выяўлен- 
нем бульбы. У тым ліку праца Ван Гога 
“Едакі бульбы”. Дарэчы, аднайменную 
серыю Аляксандра Некрашэвіча мож­
на ўбачыць на беларускай выставе.

Людміла М ін к е в іч  ■

